
OVERVIEW  

School-Based 
Medicaid Claiming 
Program 
Kien ko State im federal rej kōmālim Raan 
Jeļāļọkjeņ eo an Hawaii State bwe en 
claim ṃōttan kōrọọl jāān jān federal kōn 
jipan̄ ko aikuj ikijjien wūno im aikuj ikijjien 
jeļāļọkjeņ, me rej kadkadin-ājmuur im an 
juon ri-jikuuļ  Individualized Education 
Program (IEP, Būrookraaṃ in Jeļāļọkjeņ 
n̄an Emake) ej leļọk. Jipan̄ kein remaron̄ in 
kōpooļ: 

• Aer etale me rej  kōppeļaak ke rej aikuj 
āinwōt ṃōttan kilen IEP eo 

• Therapy ilo Ānbwin 
• Therapy ikijjien Jọọb 
• Jipan̄ ikijjien Audiology (Ekkatak Ron̄) 
• Therapy ilo Kōnono Kajin 
• Jipan̄ kōn Technology 
• Nōōj Mejādik 
• Jipan̄ ilo Ājmuur in Ṃwilin Armej  

Med-QUEST, an State eo būrookraaṃ in 
Medicaid, enaaj bōlen kōrọọl n̄an Raan 
Jeļāļọkjeņ eo ikijjien ṃōttan wōņean jipan̄ 
ko rekkar. Men in ej juon iaļ in bōk jāān 
federal me eļap aorōk n̄an public jikuuļ ko. 
Rej aikuj in jelṃae men kein me rej ļoor: 

• Jej leļọk an jinen/jemen kōmālim n̄an 
bōk kuņaan ilo Būrookraaṃ eo in Claim 
Medicaid me Ej Pedped ilo Jikuuļ; 

• Eṃōj kōppeļaak ke ej aikuj jipan̄ ke(in) 
ekkar n̄an wūno/taktō im jeļāļọkjeņ, im 
ej juon jipan̄ me ej ekkar n̄an ājmuur, 
ekkar n̄an an juon ri-jikuuļ IEP; im 

• Ri-jikuuļ eo ekkar n̄an Med-QUEST. 

Iuṃwin Individuals with Disabilities Education Act (IDEA, Kien in Jeļāļọkjeņ an Armej me Elōn̄ Handicap) eo, 34 CFR §300.154(d)(2)(v) im Family Educational 
Rights Privacy Act, 24 CFR §99 (Kien in An Baaṃle Maron̄ n̄an Ittino ilo Jeļāļọkjeņ) eo, public agency ko rej aikuj in leļọk kōjjeļā jeje n̄an jinen/jemen/ri-lale an ajri 
eo mokta jān jinoin aer lale an ajri eo ak an jinen/jemen benefit ko public, mokta jān aer bōk mālim juon-iien jān jinen/jemen im kajjojo iiō ālikin. Kōjjeļā jeje eo ej 
kōmmeļeļe aolepan menin kōjparok me rej pād n̄an eok, n̄an kapen ke eṃōj kowaļọk n̄an eok kōn aolepan maron̄ ko aṃ mokta jān an Hawaii Raan Jeļāļọkjeņ eo 
(Ra) emaron̄ in lale aṃ ak an nājūṃ benefit ko public ak joortoklik (āinwōt Medicaid/Med-QUEST) n̄an kajjitōk kōn kōrọọl ṃōttan n̄an menin aikuj ekkar n̄an 
wūno/taktō im jeļāļọkjeņ, jipan̄ ko me rej ekkar n̄an ājmuur im rej leļọk ilo an nājūṃ Individualized Education Program (IEP, Būrookraaṃ in Jeļāļọkjeņ n̄an Emake). 

Elōn̄ aṃ maron̄ n̄an bōk kōjjeļā ilo juon kajin me kwōj 
meļeļe. Ra eo ej aikuj in lewaj juon kōjjeļā jeje kōn maron̄ ko 
aṃ kajjojo iiō. Rej aikuj in jei kōjjeļā eo ilo juon kajin me 
public eo ej meļeļe im ilo lukkuun kajin jinen/jemen, ijellọkun 
ealikkar im ejjeļọk iaļ n̄an kōṃṃane. 

Kōm eban kowaļọk an nājūṃ meļeļe ittino n̄e kwōjan̄in 
kōmālim. Ilo aṃ leļọk mālim juon-iien jān jinen/jemen, kwōj 
meļeļe ke Ra eo emaron̄ in kowaļọk meļeļe ko me ej 
kowaļọk wōn eo nājūṃ me ej pād ilo an nājūṃ  IEP (āinwōt 
etan ri-jikuuļ, atōrej, raan in ļotak, ri-jikuuļ ID nōṃba, 
handicap, raan in jipan̄, im jipan̄ rot kar leļọk). Barāinwōt, 
kwōj meļeļe ke Raan eo emaron̄ in piiļ n̄an an kien federal 
kōrọọl ṃōttan ikijjien menin aikuj ekkar n̄an wūno/taktō im 
jeļāļọkjeņ, jipan̄ ekkar n̄an ājmuur ilo IEP. Ra eo emaron̄ in 
lale an nājūṃ benefit ko public ak joortoklik n̄an kōļļā kōn 
jipan̄ āindein. 

Elōn̄ an nājūṃ maron̄ n̄an bōk Jeļāļọkjeņ Ejenolọk im jipan̄ 
ko rekkar im en ejjeļọk wōņean n̄an eok. Ikijjien an Ra eo 
aikuj in leļọk Juon Free Appropriate 
Education (FAPE, Jeļāļọkjeņ Ekkar im Ejjeļọk Wōņean) n̄an 
juon ajri ekkar iuṃwin IDEA, Ra eo ejāmin kakien bwe eṃōj 
an ri-jikuuļ eo kaddeļọn̄ ilo Med-QUEST n̄an bōk juon 
Jeļāļọkjeņ Public Ekkar im Ejjeļọk Wōņean (FAPE). 

N̄e elōn̄ an jinen/jemen kōmālim, renaaj tiljek in dāpij 
maron̄ kein me rej ļoor: 

•   Kwō ban bōk jabdewōt wōņean itok-jān-bōjọ, āinwōt kankan 
ak jiṃor-kōļļā; 

•   Ajāllikin aṃ kōmālim ejāmin jabdewōt aṃ aikuj in kōļļā kōn 
jipan̄ ko me Med-QUEST enaaj kar kalbubuuk kōnke ajri 
eo nājūṃ enaaj bōlen bar aikuj jipan̄ ko likin raan in jikuuļ 
eo; 

•  Aṃ kōmālim ejāmin kadikļọk kalbubu in toan mour me ej pād 
n̄an eok ak bar jabdewōt jipan̄ iuṃwin joortoklik; 

•   Aṃ kōmālim ejāmin kōļapļọk  wōņean joortoklik ak tōl n̄an 
aer kaṃōj jipan̄ ko ak joortoklik; im 

 

 
•   Aṃ kōmālim  ejāmin kōṃṃan uwōta bwe en  jako 

jabdewōt am ekkar n̄an kōjekdọọn ko pedped ion ṃweo 
im jukjukin pād me rej pedped ioon tarlepin wōņean men 
ko ikijjien ājmuur. 

Kwō maron̄ in bar bōk aṃ kōmālim an jinen/jemen ilo 
jabdewōt iien. N̄e eṃōj aṃ kōmālim āinwōt jinen/jemen 
n̄an kowaļọk meļeļe ko ittino n̄an Med-QUEST, elōn̄ aṃ 
maron̄ me eṃōj kakien iuṃwin kien ko an FERPA n̄an bar 
bōk mālim eo ilo jabdewōt iien eo im kwō kōņaan. 

Elan̄n̄e kwōjjab kāālōt n̄an kōmālim ak kwōj bar bōk 
mālim, Ra eo ej aikuj wōt in lewaj jipan̄ ko kakien, im 
ejjeļọk wōņean n̄an eok. Elan̄n̄e kwōj kāālōt n̄an jab 
kōmālim n̄an kowaļọk meļeļe ko an nājūṃ me remaron̄ in 
kile n̄an Med-QUEST, ak n̄e kwōj bar bōk aṃ kōmālim, ejjab 
jako eddoin Ra eo n̄an kapen ke ej leļọk n̄an nājūṃ aolep 
jipan̄ ko kakien, im ejjeļọk wōņean n̄an eok. 

KŌMĀLIM JUON-IIEN: Ra eo ej aikuj in leļọk kōjjeļā jeje 
n̄an jinen/jemen im bōk kōmālim juon-iien mokta jān aer lale 
Med-QUEST ilo iien eo kein kajuon. Ilo aṃ leļọk mālim in 
jinen/jemen, jinen/jemen/ri-lale eo/ro ej kowaļọk ke ej 
meļeļe maron̄ ko an im ej rejetak ke Ra eo emaron̄ in lale  
Med-QUEST. 

KŌJJEĻĀ ELECTRONIC: Kwōj aikuj in jei, jaini, im likūt 
raan eo ilo aṃ kōmālim. Kwōmaron̄ in kōmālim ilo peba ak 
ilo wāween electronic. N̄e kwōj leļọk mālim ilo electronic, 
aṃ submiti ej aikuj in kaṃool eok ke āinwōt armej ej 
kōmālim; kōpooļ juon jain im raan eo electronic; im 
kowaļọk ke kwōj kōweeppān meļeļe ko me ej pād ilo 
kōmālim eo. 

KŌJJEĻĀ KAJJOJO IIŌ: Ālikin am bōk kōmālim juon-iien 
eo, Ra eo ej aikuj in leļọk kōjjeļā kajjojo iiō ālikin n̄a 
jinen/jemen ri-jikuuļ ro me elōn̄ aer handicap. 


